Fél 103. Einstaklingur og samfélag. 

Próf úr kafla 4


1.  Í upphafi kaflans um menningu er fjallað um vestrænan ferðamann í Marokkó sem finnst óþægilegt þegar ókunnugt fólk hvílir sig upp við bakið á honum. Menningarlegi munurinn sem kemur fram í sögunni tengist

huglægri menningu

hlutlægri menningu

staðbundinni menningu

hlutgerðri menningu

staðalmyndum

2.  Öll hegðun og færni sem við lærum og er sameiginleg íbúum samfélagsins kallast

nútímavæðing

menning

frávarp

viðmið

gildi

3.  Í félagsfræðinni er „þjófnaður“ flokkaður sem

staðalmyndir

félagslegt taumhald

menning

félagsleg vanvirðing

vanvirkni

4.  Þú kannt að reikna og skrifa – en hvaðan er skriftin og tölustafirnir ættaðir?  Þú skrifar með _____ og reiknar með _____ tölum:

latnesku stafrófi og arabískum tölum

arabísku stafrófi og latneskum tölum

rómversku stafrófi og indverskum tölum

norrænu stafrófi og enskum tölum

ensku stafrófi og þýskum tölum

5.  Í félagsfræði kallast hópur eða hópar fólks sem að einhverju eða öllu leyti hegðar sér öðruvísi en meirihluti íbúa í samfélaginu

uppreisnarhópar

þjóðernishópur

þjóðfélagshópur

skyndihópar

menningarkimar

6.   Innflytjendum hefur fjölgað mikið á Íslandi á síðustu árum en félagsfræðileg skilgreining á innflytjendum er fólk sem kemur hingað til lands

tímabundið í atvinnuleit

tímabundið til að stunda nám

sem íþróttamenn

til að setjast hér að

frá svæðum utan Norðurlandanna

7.  Aldrei fyrr hefur menning breyst jafn hratt og nú á dögum vegna aukinna þjóðflutninga, tæknivæðingar, upplýsingamiðlunar og fleiri skyldra fyrirbæra sem kallast stundum einu nafni en það er

menningarbylting

þjóðfélagsvæðing

upplýsingavæðing

nútímavæðing

tæknivæðing

8.  Á 19. og 20. öldinni var algengast að flokka fólk eftir ,,kynþáttum“ en nú er hætt að nota kynþáttahugtakið í rannsóknum, m.a. vegna

mikillar blöndunar á milli kynþátta

töluverðrar fjölgunar á kynþáttum

þess að kynþáttum hefur fækkað verulega

þess að munur á milli einstaklinga innan sama kynþáttar er oft enginn

það er of mikill munur þykir vera á milli kynþátta til að hægt sé að nota einfalda flokkun

9.  Frávarp þýðir

þegar flóttamanni er neitað um hæli og hann sendur úr landi

að ríkisstjórn komi engum málum frá sér á þingi

reglugerð ráðuneyta um synjun á innflutningi 

þegar fólk kennir öðrum hópum um eigin vandamál

þegar hópar hegða sér ekki alveg í samræmi við ríkjandi menningu

10. Breiðavík er þekktust fyrir að vera

vistheimili fyrir drengi sem höfðu verið teknir af foreldrum eða forráðamönnum

nýjasta háskólasetur Háskóla Íslands, staðsett í Stykkishólmi

fangelsi fyrir unga vímuefnaneytendur

vistheimili fyrir drengi og stúlkur sem höfðu komist í kast við lögin

móttökumiðstöð fyrir erlenda ríkisborgara sem sótt hafa um pólitískt hæli hér á landi

